
Soga om Snorre Smed og slaget på Stiklestad


«Snorre, Snorre Smed!» Det var Torgrim Bjarnesson som ropte. Han kom springande, heilt raud og sveitt i andletet. Det var tydeleg at han kom med viktige nyheiter,

«Ja,» svara Snorre. «Det er vel noko viktig du har å fortelje, etter som du har sprunge så hardt? 

«Ja, det kan du lite på! Olav Digre og hæren hans er hos Torgeir på Sul. Medan Kalv Arnesson og Tore Hund har samla fylkinga si lengjer ned, ikkje langt unna Verdalen. Det kjem til å bli eit stort slag. Skund deg, vi må hjelpe Kalv!»

Snorre stod og tenkte seg om litt. Han var 27 vintrar gammal. Han var ein diger kar og var allereie som liten kjent for å vere sterkare enn det som var vanleg på hans alder. Snorre si ætt hadde vore smedar så lenge folk kunne hugse. Og mor til Snorre brukte å seie: «De smedar har jernet si forbanning i blodet.»  

«No, Snorre? Kva seier du?» Torgrim var utålmodig. 

«Ja, klårt!» svara Snorre. Og så kvad han, som han brukte å gjere når noko særskild var i gjære;

«Olav Digre med Kvite-Krist

Gamle gudar han vørder ikkje

folket han vil forføre.

Hard motstand vil han no møte

Og nett som berg kan bli til sand

vil Haraldssonen no

lagnaden sin kjenne.

Tors hemn vil han merkje.»


Så henta Snorre sverdet sitt, Ymir, og gjekk for å take farvel med Aud, kona hans.  

«Eg høyrde Torgrim,» sa ho. «Du dreg vel no med ein gong?»

«Ja, du veit korleis det er. Om Olav får fare fram som han vil, er det jo ikkje lenge før vi må late oss døype, og ved Odin, det må aldri hende.»

«Nei vel! Men pass godt på deg sjølv. Eg vil ikkje at ungane dine skal bli farlause, og eg har vel heller ingen hug til å miste ein mann.»

«Det skal eg,» lova Snorre. «Eg kjem snart attende, vonar eg, og da lovar eg deg, at eg aldri meir skal dra for å krige.»

«Det gjer meg godt å høyre. Måtte Tor og Odin vere med deg, og måtte de vinne slaget!»


Så drog Snorre, Torgrim og nokre fleire. Dei budde langt oppe i Sparbygdene, men dei heldt god fart og allereie dagen etter var dei i Verdalen hos Kalv Arnesson. Dei blei tatt vel imot av Hårek frå Tjøtta

«Nye folk ser eg,» sa han. «Vel, slå dykk ned karar, vi har mjød og dei finaste kråsar. Berre pass på at de er i form til å kjempe i morgon. Olav har brote opp frå Sul og er på veg hitover.» Så gjekk han for å drøfte slaget med Kalv og Tore og andre stormenn, mens Torgrim og Snorre gjekk omkring i leiren for å sanke nytt. Dei åt mykje, men drakk berre vatn, noko dei brukte å gjere føre eit slag.


Den natta sov Snorre særs godt, og han hadde berre vene draumar. Han drøymde at han var i Åsgard, og der så han Yggdrasil. Ved rota sat tre gamle koner. Det var nornene Urd, Skuld og Verdandi. Nornene høyrer alt, ser alt, veit alt. Dei sa «Du er her mens Olav er hos Hel!» fleire gongar.

Da Snorre vakna, fortalde han Torgrim om draumen. Han meinte at det var eit godt jartegn, som tydde at dei kom til å slå Olav og vinne slaget.


Formiddagen gjekk med til spill og leik. Ved middagstider heldt Kalv ein tale til folket. Han spådde at dei kom til å møte hard motstand, men Olav sin hird ville bli slått til slutt, sidan dei var langt færre og hadde ein lang marsj i beina.  Så kvad han;

 «Olav lit på maktene,

tok ikkje mot folk

som ikkje var døypte.

Bittert vil han dette angre

når han ser bondehæren.

Stor seier,

vil vi få her i dag.»

Fire timar etter middag melde speidarane at hæren til Olav var i nærleiken. Da blei det fart på bondehæren. Vill forvirring herska tilsynelatande over alt. Menn sprang i alle retningar. Snorre og Torgrim stod i Hårek frå Tjøtta sin fylking. Dei skulle prøve å komme omkring Olav sin venstre flanke og kjempe dei ned. Deretter skulle dei angripe hæren til Olav i ryggen.  Tore Hund skulle gjere det same frå høgre, medan Kalv Arnesson skulle gå saman med brorparten rett på. Ei døyeleg knipetongmanøver som, om ho lykkast, ville gjeva bondehæren sigeren.


Ein time seinare var båe hærane stilt opp mot kvarandre. Olav sin hær var nok òg stor, men i bondehæren var dei langt fleire.


Kalv, Tore og Hårek tala saman ei stund. Og så braka eit ragnarok utan like laus.

Dei to hærane gjekk mot kvarandre. Hårek, Snorre og dei andre styrta mot høgre. Dei møtte liten motstand og kom seg lett rundt. Så bøygde dei av mot venstre, rett inn i Olavshæren. Det blei ei diger mølje der det ikkje var lett å skilje fiende frå frende. Snorre hogg og slo kring meg, og Ymir beit framifrå vel i frå seg. Snorre fekk berre nokre skrammer.


Slik dreiv dei på ei stund og sloss og felte mange Olavsmenn, men òg mange av deira eigne fall, av dei var Torgrim. Ein frå Olavshæren stakk eit sverd i ryggen på han og gav han banesår. Sjølv fall Olavsmannen for Ymir nett etter.


Så var dei nesten  bak hæren. Bondehæren hadde dei no. Da høyrdest eit skrik: «Olav er død! Kalv og Tore har drepe Olav!»


Dette førde til panikk hos Olavsmennene Forsvaret braut heil saman, og folk rømde, som oppskremde fuglar i alle retningar. Det var no klårt at bondehæren hadde vunne. Hæren vart samla att. Og Kalv kvad eit sigerkvad;

«Stor siger vi har vunne. 

Olav-drotten  no er slege.

Kvite-Krist er for evig borte,

gamle gudar vi att kan dyrka.»

Han fortalde han var stolt hæren sin, og at dei som ville kunne bli med han å jakte på rømde Olavsmenn. Dei andre kunne fare heim med ære.


Snorre bestemde seg for å fare heim. Det var ingen grunn til å kjempe meir, Olav var slått.

Han fann nokre andre sparbygger og drog saman med dei heimover. På ein bakketopp, ikkje langt unna Stiklestad (som det heiter der slaget stod), snur Snorre seg og kvedar;

«Olav er no i Helheim,

nornene var sannspådde.

Stor ære har vi vunne i dag.

Men hard var kampen,

Torgrim er borte.

No er det slutt,

Olav er slått.

Aldri meir vil Ymir synjge.»

